                                                   ЌОНУНИ ЉУМЊУРИИ ТОЉИКИСТОН


                                            Дар бораи њифзи навъњои растанї

                                                        (АМОЉТ, соли 2010, №12, мод.831 )
Ќонуни мазкур њифзи њуќуќии навъњои растаниро ба танзим дароварда, асосњои њуќуќии пешнињод ва њифзи њуќуќњои селексионерро муайян менамояд.

БОБИ 1.

МУЌАРРАРОТИ УМУМЇ

Моддаи 1. Мафњумњои асосї 

Дар Ќонуни мазкур мафњумњои асосии зерин истифода мешаванд:

- навъи растанї - гурўњи набототии растанињое мебошад, ки ба табаќаи (таксони) хурдтарини маълуми набототї мансуб буда, новобаста аз пурра ќонеъ карда тавонистани шартњо барои пешнињоди њуќуќи селексионер метавонад аз рўи дараљаи зоњиршавии аломатњое, ки натиљаи татбиќи генотипи мазкур ё комбинатсияи гепотипњо муайян гардад, аз њама гуна гурўњњои дигари растанињо бо дараљаи зоњиршавии аќаллан яке аз аломатњо фарќ кунад, њамчун љузъи ягона аз нуќтаи назари ќобилияти афзоиш ва њосилкунии растании комили ин навъи растанї баррасї шавад;

- селексионер – шахсе, ки навъи растаниро баровардааст ё навъеро кашф карда такмил додааст ё корфармои ў ва  ё ворисони њуќуќии онњо;

- шањодатномаи њуќуќи селексионер – њуљљате, ки њуќуќи селексионерро барои њифзи навъи растанї тасдиќ менамояд;

- Фењристи навъњои њифзшавандаи растанї (минбаъд – Фењрист) – махзани давлатии иттилоотї дар бораи навъњои њифзшавандаи растанї, ки пешбурди он аз љониби маќоми ваколатдори давлатї амалї карда мешавад;

- њуќуќи селексионер – њуќуќњои селексионер, ки дар Ќонуни  мазкур пешбинї шудаанд;

- Иттињоди байналмилалии њифзи навъњои нави растанї- Иттињоди байналмилалие, ки онро Конвенсияи байналмилалии њифзи навъњои нави растанї таъсис додааст;

- узви Иттињоди байналмилалии њифзи навъњои нави растанї – давлатњои иштироккунанда ё тарафи Ањдкунандаи Конвенсияи байналмилалї оид ба њифзи навъњои нави растанї.

Моддаи 2. Ќонунгузории Љумњурии Тољикистон дар бораи њифзи навъњои растанї

Ќонунгузории Љумњурии Тољикистон дар бораи њифзи навъњои растанї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалї, ки Тољикистон онњоро эътироф намудааст, иборат мебошад.

Моддаи 3. Доираи амали Ќонуни мазкур

Ќонуни мазкур ба љинсњо ва намудњои растанињо, ки номгўи онњоро маќоми ваколатдори давлатї муайян мекунад, татбиќ мегардад ва он баъди на бештар аз 10 сол аз санаи мавриди амал ќарор гирифтанаш нисбат ба тамоми љинсњо ва намудњои растанињо мавриди амал ќарор дода мешавад.

Моддаи 4. Маќоми ваколатдори давлатї оид ба санљиш, баќайдгирї ва њифзи навъњои растанї

1. Маќоми ваколатдори давлатї оид ба санљиш, баќайдгирї ва њифзи навъњои растанї (минбаъд - маќоми ваколатдори давлатї) пешбурди сиёсати ягонаи давлатиро дар соњаи њифзи навъњои растанї дар ќаламрави Љумњурии Тољикистон таъмин менамояд. Маќоми ваколатдори давлатиро Њукумати Љумњурии Тољикистон муайян мекунад.

2. Маќоми ваколатдори давлатї ба селексионери навъи растанї њуќуќи селексионери навъи растанї ва шањодатномаи њуќуќи селексионерро медињад, ки он њуќуќи ўро барои њифзи навъи растанї тасдиќ менамояд.

3. Маќоми ваколатдори давлатї вобаста ба њифзи навъњои растанињо дорои ваколатњои зерин мебошад:

- пешбурди Фењристро амалї месозад ва дастрас будани маълумоти онро таъмин менамояд;

- масъалањоро оид ба ташхиси (экспертиза)-и  дархостњо њал мекунад;

- дар њолати ба шартњои пешбининамудаи моддањои 8-11 Ќонуни мазкур љавобгў будани навъи растанї, шањодатномаи њуќуќи селексионерро медињад;

- тибќи ќонунгузории Љумњурии Тољикистон дигар ваколатњоро амалї менамояд.

4. Маќоми ваколатдори давлатї тибќи тартиби муќаррарнамудаи ќонунгузории Љумњурии Тољикистон вобаста ба масъалањои њифзи навъњои растанї, аз љумла оид ба расмиёти баррасии дархостњо барои додани њуќуќи селексионер, номи навъи растанї, ташхиси дархостњо, нашри иттилооти даврї, расмиёти шикоят намудан ва санаи ќайди навъи растанї дар Фењрист ќоидаю дастурамалњо ќабул мекунад, ки аз тарафи маќоми ваколатдори давлатии идоракунї дар соњаи кишоварзї тасдиќ карда мешаванд.

Моддаи 5. Пешнињоди хизматрасонии музднок

Маќоми ваколатдори давлатї њуќуќ дорад аз тарафњои манфиатдор, инчунин аз шахсони воќеї ва њуќуќї барои пешнињоди хизматрасонї тибќи тартиби муќаррарнамудаи ќонунгузории Љумњурии Тољикистон пардохти маблаѓро талаб намояд ва маблаѓи бадастомадаро минбаъд  мутобиќи  ќонунгузорї  истифода барад. 

БОБИ 2. 

ШАРТЊОИ ПЕШНИЊОДИ ЊУЌУЌИ СЕЛЕКСИОНЕР

Моддаи 6.  Њуќуќ барои њифзи навъи растанї

Мутобиќи Ќонуни мазкур селексионер барои њифзи навъи растанї њуќуќ дорад.

Моддаи 7. Меъёрњо барои  њифзи навъи растанї 

1. Њуќуќи селексионер дар њолати љавобгў будани навъи растанї ба меъёрњои њифзи растанї дода мешавад.

2. Меъёрњои њифзи навъи растанї аз инњо иборат мебошанд:

- навин будан;

- фарќкунандагї;

- њамгунї;

- устуворї. 

3. Додани њуќуќи селексионер аз шартњои иловагї ё фарќкунандае, ки дар ќисми 2 моддаи мазкур номбар шудаанд, вобаста намебошад, агар навъи растанї мутобиќи моддаи 22 Ќонуни мазкур дорои ном бошад ва аз тарафи дархостдињанда расмиёти пешбининамудаи Ќонуни мазкур риоя гардида бошад.

Моддаи 8. Навин будани навъи растанї 

1. Навъи растанї  њангоме навин шуморида мешавад, ки агар маводи тухмї ё сабзонидашудаи ин навъи растанї дар ќаламрави Љумњурии Тољикистон бештар аз як сол то санаи супоридани дархост ба маќоми ваколатдори давлатї аз тарафи худи селексионер ё бо розигии ў фурўхта нашуда бошад ё бо баъзе роњњо  ба шахсони дигар барои истифода дода нашуда бошад.

2. Навъи растанї њангоме навин шуморида мешавад, ки агар маводи тухмї ё сабзонидашудаи ин навъи растанї ба ќаламрави дигар фурўхта нашуда бошад ё бо дигар роњњо аз тарафи худи селексионер ба шахси дигар дода нашуда бошад ва ё бо розигии ў бештар аз чор сол (вобаста ба дарахтон ва токњои ангур бештар аз шаш сол) то санаи ирсоли дархост ба маќоми ваколатдори давлатї барои истифода дода нашуда бошад.

Моддаи 9. Фарќкунандагии навъи растанї 

Навъи растанї дар њолате фарќкунанда њисобида мешавад, ки агар он  дар ваќти додани дархост аз њама навъњои дигари растанињои маълуми мављудбуда ба таври назаррас фарќ кунад. Аз љумла, додани дархост барои додани њуќуќи селексионер ё дохил намудани навъи растанї  ба Фењрист дар њама давлатњо навъи растаниро аз санаи супоридани дархост маълум мегардонад, ба шарте ки дар натиљаи додани ин дархост њуќуќи селексионер дода шуда бошад ё навъи растанї ба Фењрист дохил карда шуда бошад.    

Моддаи 10. Њамгунии навъи растанї 

Навъи растанї њамгун њисобида мешавад, агар он бо назардошти   таѓйироти љузъие, ки дар  натиљаи хусусиятњои афзоиш метавонад ба вуќўъ ояд ва аз рўи аломатњои љинсии худ ба таври кофї якхела бошад.

Моддаи 11. Устувории навъи растанї 

Навъи растанї устувор њисобида мешавад, агар аломатњои он баъди афзоиши чандкарата ё дар  давраи махсуси афзоиш дар охири њар як чунин давра бетаѓйир монад. 

БОБИ 3.

ДАРХОСТ БАРОИ ДОДАНИ ЊУЌУЌИ СЕЛЕКСИОНЕР

Моддаи 12. Дархостдињї

1. Дархосткунанда барои гирифтани њуќуќи селексионер дархости шакли дахлдорро пур карда, ба маќоми ваколатдори давлатї пешнињод мекунад. 

2. Шакли дархост, номгўи хизматрасонї, номгўи маълумот, њуљљатњо ва маводи зарурї барои додани њуќуќи селексионер ва мўњлати супоридани онњо аз тарафи маќоми ваколатдори давлатї  тасдиќ карда мешаванд.

3. Санаи супоридани дархост барои додани њуќуќи селексионер санаи ќабули дархост, ки он аз рўи тартиби муќарраршуда пешнињод шудааст, ба њисоб меравад.

4. Селексионер метавонад дархостро барои гирифтани њуќуќи селексионер ба воситаи шахси дигари  боваринок супорад. 

5. Маќоми ваколатдори давлатї, дар асоси он ки њифзи чунин навъи растанї  зарур намебошад ё пешнињод барои њифзи он рад карда шуда буд ва ё мўњлати фаъолияти он дар дигар давлат ё ташкилоти байнињукуматї гузаштааст, наметавонад пешнињоди њуќуќи селексионерро рад кунад ё мўњлати фаъолияти ўро мањдуд намояд.  

Моддаи 13. Њуќуќи афзалият

1. Селексионере, ки бо тартиби муќарраршуда барои додани њуќуќи селексионер ба яке аз аъзои Иттињоди байналмилалии њифзи навъњои нави растанї дархост додааст («дархости аввал»), дар давоми 12 моњ аз њуќуќи афзалият љињати супоридани дархост ба маќоми ваколатдори давлатї барои додани њуќуќи селексионер ба ин навъи растанї истифода мебарад. Ин мўњлат аз санаи додани дархости аввал њисоб карда мешавад.  

2. Барои он ки селексионер аз њуќуќи афзалият истифода барад, вай дар дархости ба маќоми ваколатдори давлатї пешнињоднамудааш оид ба афзалияти пешнињоди аввал изњор менамояд. Маќоми ваколатдори давлатї аз селексионер талаб мекунад, ки вай дар давоми се моњ аз санаи додани дархост нусхаи њуљљатњои дархости аввалро, ки маќоми ваколатдори давлатии дархости аввалро ќабулнамуда тасдиќ кардааст, инчунин намуна ё дигар маводи шањодатдињандаи он, ки ин навъи растанї ифодагари њар  ду дархост мебошад, пешнињод менамояд.

3. Ба селексионер барои ба маќоми ваколатдори давлатї пешнињод намудани њама гуна маълумот, њуљљатњо ё дигар маводи зарурї барои гузаронидани ташхисе, ки дар моддаи 14 Ќонуни мазкур пешбинї шудааст, баъди  ба охир расидани мўњлати њуќуќи афзалият ду сол мўњлат ё дар њолати рад ва ё бозхонд карда шудани дархости аввал, баъди чунин раддия ё бозхонд мўњлате дода мешавад, ки  онро маќоми ваколатдори давлатї муайян мекунад. 

4. Додани дархости дигар ё нашри он ва ё истифодаи навъи растанї, ки мояи дархости аввал мебошад, дар њолате ки агар он ба мўњлати дар ќисми 1 моддаи мазкур пешбинишуда мувофиќ бошад, наметавонад барои рад намудани дархости баъдина асос гардад.  Инчунин, амалњои зикргардида наметавонанд барои пайдо шудани њуќуќи шахсони сеюм асос гарданд. 

Моддаи 14. Ташхиси дархост

1. Ќарор оид ба додани њуќуќи селексионер баъди гузаронидани ташхис љињати  мутобиќ будани навъи растанї ба шартњои дар моддањои 8-11 Ќонуни мазкур пешбинишуда ќабул карда мешавад. Дар рафти ташхис маќоми ваколатдори давлатї метавонад навъи растаниро сабзонад ё дигар санљишњои зарурї гузаронад, аз селексионер талаб намояд, ки навъи растаниро  сабзонида дигар санљишњои заруриро гузаронад ё натиљањои санљишњои гузаронидашударо ба эътибор гирад.

2. Барои маќсадњои ташхис маќоми ваколатдори давлатї метавонад аз селексионер пешнињод намудани тамоми маълумот, њуљљатњо ё дигар маводи заруриеро талаб намояд, ки номгўи онњо аз љониби маќоми ваколатдори давлатї тасдиќ карда мешавад. 

Моддаи 15. Њифзи муваќќатї

1. Бо маќсади таъмини манфиатњои селексионер дар давоми давраи аз санаи нашри дархост барои додани њуќуќи селексионер то додани чунин њуќуќ њифзи муваќќатї таъин карда мешавад. Дар ин давра  маќоми ваколатдори давлатї барои таъмини манфиатњои селексионер чорањо меандешад. 

2. Дархостдињанда њуќуќ дорад аз њамаи шахсоне, ки дар давраи зикршуда бо амалњои пешбининамудаи моддаи 16 Ќонуни мазкур  машѓул шуда, барои он њангоми додани њуќуќ иљозати селексионер талаб карда мешавад, подоши моддї гирад. Њифзи муваќќатї нисбат ба амалњое эътибор дорад, ки њангоми додани њуќуќ, гирифтани иљозати селексионерро талаб менамоянд. Агар њуќуќи селексионер дода нашавад, њифзи муваќќатї татбиќ карда намешавад.

БОБИ 4.

ЊУЌУЌЊОИ СЕЛЕКСИОНЕР ВА ДАВОМНОКИИ ЊИФЗИ НАВЪИ РАСТАНЇ

Моддаи 16. Њуќуќњои селексионер

1. Барои амалњои зерин бо маводи тухмии навъи растании њифзшаванда гирифтани иљозати селексионер  талаб карда мешавад: 

- истењсол ё такрористењсолкунї;

-  хушсифат намудан бо маќсади афзоиши он;

- барои фурўш пешнињод кардан;

- фурўш ё ба тарзи дигар ба гардиши тиљоратї ворид сохтан;

- содирот;

- воридот;

- нигоњдорї барои маќсадњои  зикршуда.

2. Барои додани чунин иљозат селексионер метавонад риояи       шартњо ва мањдудиятњои муайянро талаб намояд. 

3. Амалњои дар ќисми 1 моддаи мазкур пешбинишуда нисбат ба маводи навъи растанї, аз љумла растанињои  яклухт ва ќисмњои онњо, ки дар натиљаи бе иљозат истифода намудани маводи тухмии навъи растании њифзшаванда сабзонида шудаанд, гирифтани иљозати селексионерро талаб менамоянд, агар селексионер имконияти кофии истифодаи њуќуќи худро нисбат ба маводи тухмї надошта бошад.

4. Муќаррароти ќисмњои 1 ва 3 моддаи мазкур инчунин дар њолатњои зерин истифода мешаванд:

- барои навъњои растанињое, ки аслан аз навъи растании њифзшаванда сабзонида шудаанд, агар худи навъи растании њифзшаванда аз дигар навъи растанї сабзонида нашуда бошад;

- барои навъњои растанињое, ки мутобиќи моддаи 9 Ќонуни мазкур аз навъи растании њифзшаванда чандон фарќияти назаррас  надоранд;

- барои навъњои растанињое, ки истењсоли онњо истифодаи бисёркаратаи навъи растании њифзшавандаро талаб мекунад.

5. Навъи растанї аз дигар навъи растанї (навъи ибтидої)  сабзонида њисоб мешавад, агар он:

- бештар аз навъи ибтидоии растанї ё аз навъи растании дигар  сабзонида шуда бошад, ки он аз навъи ибтидоии растанї  сабзонида шудааст ва зимнан дараљаи зоњиршавии аломатњои асосиро, ки натиљаи  татбиќи генотип ё комбинатсияи генотипњои навъи ибтидоии растанї мебошанд, нигоњ дорад;

- аз навъи ибтидоии растанї  ба таври назаррас фарќ кунад; 

- аз рўи дараљаи зоњиршавии аломатњои асосї, ки натиљаи татбиќи генотип ё комбинатсияи генотипњои навъи ибтидоии растанї мебошанд, ба навъи ибтидоии растанї мувофиќат кунад, ба истиснои фарќиятњое, ки сабабгори пайдоиши онњо мегарданд.  

6. Навъњои аслан аз навъи растанї баровардашударо бо истифодаи интихоби табиї, индуксияи мутагенез, таѓйироти сомаклонї, интихоб аз растанињои алоњидаи навъи ибтидої, беккросс ё таворуди (трансформатсияи) генњо бо усули муњандисии генї ба даст овардан мумкин аст.

Моддаи 17. Истисноњо аз њуќуќњои селексионер

Њуќуќи селексионер ба амалњое, ки бо маќсадњои зерин содир шудаанд, пањн намешавад:

- бо маќсадњои шахсии ѓайритиљоратї;

- бо маќсадњои таљриба содир шудаанд;

- бо маќсади баровардани навъњои нави растанї иљро шудаанд, ба истиснои њолатњое, ки муќаррароти ќисми 4 моддаи 16 Ќонуни мазкур ба амалњое, ки тибќи ќисмњои 1 ва 3 моддаи 16 Ќонуни мазкур нисбат ба њамин гуна навъњои растанї иљро мешаванд, татбиќ карда мешавад. 

Моддаи 18. Ќатъ гардидани њуќуќи селексионер 

1. Њуќуќи селексионер ба амалњо нисбат ба њар гуна маводи навъи растании њифзшаванда ё навъи растание, ки муќаррароти ќисмњои 4-6 моддаи 16 Ќонуни мазкур фаро  гирифта, аз љониби селексионер ё бо розигии ў дар ќаламрави Љумњурии Тољикистон фурўхта шудааст ё ба тарзи дигар ба гардиши тиљоратї ворид шудааст ва ё њар гуна маводе, ки аз маводи зикршуда сабзонида шудааст, татбиќ намегардад, агар  онњо бо амалњои зерин алоќаманд набошанд:

- афзункунии минбаъдаи навъи растании мазкур;

- бо содироти маводи навъи растанї, ки барои афзоиши навъи растанї дар кишваре, ки навъи растании чунин авлод ё намуди наботот њифз карда намешавад, ба истиснои содирот бо маќсади истеъмоли нињої. 

2. Барои маќсадњои ќисми 1 моддаи мазкур нисбат ба навъи растанї  њамчун мавод фањмида мешаванд: 

- маводи тухмии њама гуна намуди растанї;

- маводи растанї, инчунин худи растанї ва  ќисмњои он; 

- њама гуна мањсулоте, ки бевосита аз маводи растанї гирифта шудааст.

Моддаи 19. Мањдудияти истифодаи њуќуќи селексионер

Амалисозии озодонаи њуќуќи селексионерро танњо дар њолатњои муќаррарнамудаи ќонунгузории Љумњурии Тољикистон мањдуд кардан мумкин аст. Дар њолате ки агар чунин мањдудият зимни аз љониби маќоми ваколатдори давлатї ба шахсони сеюм пешнињод намудани иљозат оид ба иљрои амале, ки барои он гирифтани иљозати селексионер зарур аст, ба вуљуд ояд, он гоњ селексионер   подоши моддї    мегирад.

Моддаи 20. Чорањои танзимкунандаи фаъолияти тиљоратї 

Њуќуќи селексионер аз њама гуна чорањое, ки бо маќсади ба танзим даровардани истењсол, сертификатсия, савдо ё воридоту содироти маводи навъњои растанї пешбинї мешаванд, вобаста намебошад, ба истиснои чорањое, ки дар ќонунгузории Љумњурии Тољикистон дар соњаи њифзи навъи растанї пешбинї  шудаанд. 

Моддаи 21. Мўњлати амали њуќуќи селексионер

Њуќуќи селексионер барои њифзи навъи растанї ба мўњлати 20 сол (нисбат ба дарахтон ва токњои  ангур ба мўњлати 25 сол) аз санаи додани чунин њуќуќ  амал мекунад.

БОБИ 5.

НОМИ НАВЪИ РАСТАНЇ

Моддаи 22. Номи навъи растанї 

1. Навъи растанї бояд ном дошта бошад, ки он аз љониби селексионер ба маќоми ваколатдори давлатї пешнињод  гардида, њамзамон бо дода шудани њуќуќи селексионер дар Фењрист ба ќайд гирифта мешавад. Бо назардошти ќисми 4 моддаи мазкур њељ гуна њуќуќ нисбат ба номгузорї, ки ба сифати номи навъи растанї ќайд  гардидааст, барои истифодаи озоди чунин номгузорї  вобаста ба навъи растании мазкур њатто пас аз гузаштани мўњлати амали њуќуќи селексионер монеъ намешавад. 

2. Номи навъи растанї бояд имкон дињад, ки навъи растанї фарќ карда шавад. Номи навъи растанї наметавонад танњо аз раќамњо иборат бошад, ба истиснои њолатњое, ки он ба таљрибаи ќабулшудаи номи навъи растанї мувофиќат намояд. Он набояд нисбат ба аломатњо, сифатњо ва мушаххасоти навъи растании мазкур ё шахсияти селексионер ба иштибоњ барад ё ба нофањмињо оварда расонад. Аз љумла номи навъи растанї аз њама гуна номе, ки бо он навъи растании мављудаи њамин намуд ё намуди ба он наздик дар  ќаламрави яке аз аъзои Иттињоди байналмилалии њифзи навъњои нави растанї номгузорї шудааст, бояд фарќ дошта бошад. 

3. Агар ошкор гардад, ки номи гузошташуда ба талаботи ќисми 2 моддаи мазкур љавобгўй намебошад, он гоњ маќоми ваколатдори давлатї баќайдгирии онро рад менамояд ва талаб мекунад, ки селексионер дар мўњлати аз тарафи маќоми ваколатдори давлатї муайяншуда номи дигарро пешнињод намояд. 

4. Ба њуќуќњои пештар бадастовардаи шахсони сеюм  дахолат карда намешавад. Агар мутобиќи њуќуќњои пештар бадастомада, истифодаи номи навъи растанї ба шахсе, ки онро бояд мутобиќи ќисми 1 моддаи 23 Ќонуни мазкур истифода барад манъ бошад, пас маќоми ваколатдори давлатї талаб менамояд, ки селексионер ба навъи растанї гузоштани номи дигарро пешнињод намояд.

5. Навъи растанї бояд ба њамаи аъзои Иттињоди байналмилалии њифзи навъњои нави растанї бо як ном пешнињод гардад. Маќоми ваколатдори давлатї номи бо чунин тартиб пешнињодшударо ба ќайд мегирад, танњо ба истиснои њолате, ки агар  номи пешнињодшударо ќобили ќабул нашуморад. Дар ин њолат маќоми ваколатдори давлатї бояд аз селексионер талаб кунад, ки номи дигарро пешнињод намояд. 

6. Маќоми ваколатдори давлатї  тамоми маќомоти салоњиятдори аъзои Иттињоди байналмилалии њифзи навъњои нави растаниро оид ба масъалањои номи навъи растанї, аз љумла дар бораи пешнињод, баќайдгирї ва бекор намудани ном бо маълумоти дахлдор таъмин менамояд. Њама гуна маќомоти салоњиятдори зикргардида метавонанд эродњои худро дар хусуси баќайдгирии номи навъи растанї ба маќоми ваколатдори давлатї ирсол намоянд.  

Моддаи 23. Истифодаи номи навъи растанї 

1. Њар шахсе, ки маводи тухмии навъи растании дар Тољикистон њифзшавандаро дар  ќаламрави Љумњурии Тољикистон ба фурўш пешнињод менамояд ё ба гардиши тиљоратї мебарорад, ўњдадор аст, ки номи навъи растаниро њатто пас аз ба охир расидани мўњлати амали њуќуќи селексионер истифода намояд, ба шарте ки агар мутобиќи ќисми 4 моддаи 22 Ќонуни мазкур њуќуќњои пешакї бадастомада барои чунин истифода мамоният накунанд.   

2. Њангоми ба фурўш ё ба гардиши тиљоратї баровардани навъи растанї мумкин аст, ки номи баќайдгирифташудаи навъи растанї якљоя бо аломати молї, номи тиљоратї ё дигар рамзи ба ин монанд истифода бурда шавад. Дар њолатњои истифодабарии якљоя бояд номи навъи растанї ба осонї  шинохташаванда бошад. 

БОБИ 6.

БЕЭЪТИБОР ДОНИСТАН ВА БЕКОР КАРДАНИ ЊУЌУЌИ СЕЛЕКСИОНЕР

Моддаи 24. Беэътибор  донистани њуќуќи селексионер

1. Њуќуќи селексионер дар њолатњои зерин аз љониби маќоми ваколатдори давлатї беэътибор дониста мешавад: 

- агар муќаррар гардад, ки шартњои дар моддањои 8 ё 9 Ќонуни мазкур пешбинишуда дар лањзаи додани њуќуќи селексионер иљро нашуда бошанд;

- дар њолатњое, ки њуќуќи селексионер дар асоси маълумот ва њуљљатњои пешнињоднамудаи селексионер дода шуда бошад, вале шартњои дар моддањои 10 ё 11 Ќонуни мазкур пешбинишуда дар лањзаи додани   њуќуќи селексионер иљро нашуда бошанд;

- агар њуќуќи селексионер ба шахсе  дода шуда бошад, ки ў  ба ин њуќуќ  надошта бошад, ба шарте ки чунин њуќуќи селексионер ба шахси  њуќуќдошта гузаронида нашавад.

2. Беэътибор донистани њуќуќи селексионер аз рўи њолатњои дигаре, ки дар ќисми 1 моддаи мазкур пешбинї карда нашудаанд, манъ аст.

Моддаи 25. Бекор намудани њуќуќи селексионер

1. Агар муќаррар гардад, ки шартњои дар моддањои 10 ё 11 Ќонуни мазкур пешбинишуда иљро намешаванд, маќоми ваколатдори давлатї метавонад њуќуќи селексионерро бекор намояд.

2. Њуќуќи селексионер бекор карда мешавад, агар тибќи дархости дахлдор ва дар мўњлати муќаррагардида селексионер: 

- ба маќоми ваколатдори давлатї маълумот, њуљљатњо ё маводеро, ки барои санљиши нигоњдории њифзи навъи растанї заруранд, пешнињод накарда бошад; 

- њаќќи хизматрасониро вобаста ба нигањдории њуќуќи ў напардохта  бошад; 

- дар њолате, ки номи навъи растанї баъди пешнињоди њуќуќи селексионер бекор карда шуда, номи дигари мувофиќро пешнињод накарда бошад. 

3. Њуќуќи селексионер бо дигар асосњое, ки дар ќисмњои 1 ва 2 моддаи мазкур пешбинї  шудаанд, наметавонад бекор карда  шавад.   

Моддаи 26. Пеш аз мўњлат ќатъ гардидани њуќуќи селексионер

1. Агар дорандаи њуќуќи селексионер ба маќоми ваколатдори давлатї дар хусуси пеш аз мўњлат ќатъ намудани њуќуќи селексионер дархост пешнињод намояд, пас њуќуќи селексионер то ба охир расидани санаи муќарраршуда хотима меёбад.  

2. Агар санаи хотимаёбии њуќуќи селексионер дар дархост нишон дода нашуда бошад, пас санаи ќабули дархост дар бораи пеш аз мўњлат ќатъ намудани њуќуќи селексионер аз љониби маќоми ваколатдори давлатї њамчун санаи хотимаёбии њуќуќи селексионер ба  њисоб меравад. 

БОБИ 7.

МУЌАРРАРОТИ ХОТИМАВЇ

Моддаи 27. Њуќуќњои шањрвандон ва шахсони њуќуќии хориљї оид ба њифзи навъњои растанї
1. Оид ба пешнињод ва њифзи њуќуќи селексионер бе расонидани зарар ба њуќуќњое, ки дар Ќонуни мазкур пешбинї шудаанд, шањрвандони аъзои Иттињоди байналмилалии њифзи навъњои нави растанї, инчунин шахсони воќеї, ки дар ќаламрави аъзои Иттињоди байналмилалии њифзи навъњои нави растанї манзили зист доранд ё шахсони њуќуќї, ки дар  ќаламравї аъзои Иттињоди байналмилалии њифзи навъњои нави растанї намояндагии баќайдгирифташуда доранд, дар ќаламрави Љумњурии Тољикистон дорои он њуќуќњое мебошанд, ки мутобиќи Ќонуни мазкур ба шањрвандони Љумњурии Тољикистон пешнињод мешаванд.

2. Барои маќсадњои дар ќисми 1 моддаи мазкур пешбинишуда, мафњуми «шањрванд» дар њолате, ки агар аъзои Иттињоди байналмилалии њифзи навъњои нави растанї давлат бошад – барои шањрвандони ин давлат ва агар аъзои Иттињоди байналмилалии њифзи навъњои нави растанї ташкилоти байнињукуматї бошад – барои шањрвандони давлатњои аъзои ин ташкилот истифода мешавад.

Моддаи 28. Њимояи њуќуќи селексионер

Њуќуќи селексионер мутобиќи ќонунгузории Љумњурии Тољикистон њимоя карда мешавад. 

Моддаи 29. Нашри даврии иттилоот

Маќоми ваколатдори давлатї бо роњи нашри даврии иттилоот  дар бораи масъалањои зерин иттилоотонии оммаро бояд таъмин намояд:

- дархостњо барои додани њуќуќи селексионер ва њуќуќњои додашуда; 

-  номњои пешнињод ва ќабулшуда.

Моддаи 30. Љавобгарї барои вайрон кардани  Ќонуни мазкур

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд. 

Моддаи 31. Дар бораи аз эътибор соќит донистани Ќонуни Љумњурии Тољикистон «Дар бораи дастовардњои селексионии зироат»
Ќонуни Љумњурии Тољикистон аз 4 ноябри соли 1995 «Дар бораи дастовардњои селексионии зироат» (Ахбори Маљлиси Олии Љумњурии Тољикистон, с. 1995, №22, мод. 257; с. 2002, №11, мод. 732) аз эътибор соќит дониста шавад.

Моддаи 32. Тартиби мавриди амал ќарор додани Ќонуни мазкур 

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон




Эмомалї  Рањмон 

ш. Душанбе, 29 декабри соли 2010
№ 672

________________________________
